
	ეკონომიკური და სოციალური საბჭო 

	გავრცელება: 
ზოგადი
E/C.12/2008/2
24 მარტი, 2009 წ.
ორიგინალი:  ინგლისური 


ეკონომიკური, სოციალური და კულტურული უფლებების კომიტეტი 
ეკონომიკური, სოციალური და კულტურული უფლებების მე-16 და მე-17 მუხლების შესაბამისად ხელშემკვრელი სახელმწიფოების მიერ წარსადგენი ხელშეკრულებაზე მორგებული დოკუმენტების შესახებ სახელმძღვანელო წესები

გენერალური მდივნის მიმართვა  

1. ეკონომიკური, სოციალური და კულტურული უფლებების საერთაშორისო პაქტის მე-17 მუხლის შესაბამისად, ეკონომიკურმა და სოციალურმა საბჭომ 1976 წლის 11 მაისის 1988 (LX) რეზოლუციით შექმნა პროგრამა, რომლის თანახმადაც პაქტის ხელშემკვრელი სახელმწიფოები წარადგენენ ეტაპობრივად ანგარიშებს პაქტის მე-16 მუხლის შესაბამისად და საბჭოს თხოვნით გენერალურმა მდივანმა შეიმუშავა ზოგადი სახელმძღვანელო წესები. ანგარიშგების ახალი ციკლის შემოღების შემდეგ ეკონომიკური, სოციალური და კულტურული უფლებების კომიტეტმა მიიღო გადასინჯული სახელმძღვანელო წესები, რომელმაც ჩაანაცვლა თავდაპირველი სახელმძღვანელო წესები 1990 წლის 26 ნოემბრიდან 14 დეკემბრამდე გამართულ მეხუთე სესიაზე. 
2. ანგარიშგების სახელმძღვანელო წესების მიზანია ხელშემკვრელ სახელმწიფოებს მისცეს მითითება ანგარიშების ფორმასა და შინაარსზე, რათა გაუმარტივოს ანგარიშების მომზადება და უზრუნველყოს, რომ ხელშემკვრელი სახელმწიფოების წარდგენილი ანგარიშები იყოს ამომწურავი და ერთნაირი ფორმით. 

3. კომიტეტმა გადაწყვიტა შეცვალოს განახლებული ზოგადი სახელმძღვანელო წესები (E/C.12/1991/1) წინამდებარე სახელმძღვანელო წესებით, რათა გაეთვალისწინებინა ადამიანის უფლებების საერთაშორისო ხელშეკრულებების შესაბამისად ანგარიშგების ჰარმონიზებული სახელმძღვანელო წესები (HRI/GEN/2/Rev.5), ასევე კომიტეტის ახლად ჩამოყალიბებული პრაქტიკა პაქტის გამოყენებასთან დაკავშირებით, რაც ასახულია დასკვნით მოსაზრებებში, ზოგად კომენტარებსა და განცხადებებში. 
4. პაქტის მე-16 და მე-17 მუხლების შესაბამისად სახელმწიფოს მიერ წარსადგენი ხელშეკრულებაზე მორგებული დოკუმენტების შესახებ სახელმძღვანელო წესები მოცემულია წინამდებარე დოკუმენტის დანართში. 
დანართი 
ეკონომიკური, სოციალური და კულტურული უფლებების საერთაშორისო პაქტის მე-16 და მე-17 მუხლების შესაბამისად სახელმწიფოს მიერ წარსადგენი ხელშეკრულებაზე მორგებული დოკუმენტების შესახებ სახელმძღვანელო წესები 
A. განახლებული ანგარიშგების სისტემა და იმ ინფორმაციის ორგანიზება, რომელიც უნდა შევიდეს ეკონომიკური, სოციალური და კულტურული უფლებების კომიტეტისათვის წარსადგენ საერთო ძირითადი დოკუმენტსა და  ხელშეკრულებაზე მორგებულ დოკუმენტებში 

1.  ადამიანის უფლებების შესახებ საერთაშორისო ხელშეკრულებების შესაბამისად ანგარიშგების ჰარმონიზებული სახელმძღვანელო წესების შესაბამისად, სახელმწიფოს მიერ წარდგენილი დოკუმენტი უნდა შეიცავდეს ორ ნაწილს: საერთო ძირითადი დოკუმენტს და ხელშეკრულებაზე მორგებულ დოკუმენტებს. ჰარმონიზებული სახელმძღვანელო წესების შესაბამისად, საერთო ძირითადი დოკუმენტი უნდა შეიცავდეს ზოგად ინფორმაციას ხელშემკვრელი სახელმწიფოს შესახებ, ასევე ადამიანის უფლებების დაცვისა და ხელშეწყობის ზოგად ჩარჩოს თაობაზე და ინფორმაციას დისკრიმინაციის აკრძალვის და თანასწორობის და  ეფექტიანი დაცვის საშუალებების შესახებ. 
2. ეკონომიკური, სოციალური და კულტურული უფლებების კომიტეტისათვის წარდგენილი ხელშეკრულებაზე მორგებული დოკუმენტები არ უნდა იმეორებდეს იმ ინფორმაციას, რომელიც მოცემულია საერთო ძირითადი დოკუმენტში, არც უნდა შეიცავდეს მხოლოდ ხელშემკვრელი სახელმწიფოს მიერ მიღებული საკანონმდებლო აქტების ჩამონათვალს. არამედ ეს დოკუმენტები უნდა მოიცავდეს ინფორმაციას პაქტის 1-15 მუხლების განხორციელების თაობაზე როგორც საკანონმდებლო დონეზე, ასევე ფაქტობრივად, კომიტეტის ზოგადი კომენტარების გათვალისწინებით; ამასთან, უნდა შეიცავდეს ინფორმაციას უკანასკნელ პერიოდში განხორციელებული საკანონმდებლო და პრაქტიკის ცვლილებების თაობაზე, რამაც გავლენა მოახდინა პაქტით აღიარებული უფლებების დაცვაზე.  იგი ასევე უნდა შეიცავდეს ინფორმაციას ამ მიზნის მისაღწევად განხორციელებული კონკრეტული ღონისძიებების თაობაზე, ასევე მიღწეული პროგრესის შესახებ; ამასთან, გარდა სულ პირველად წარდგენილი ანგარიშისა, ანგარიშში მოცემული უნდა იყოს ინფორმაცია იმ ღონისძიებების თაობაზე, რომლებიც განხორციელდა ხელშემკვრელი სახელმწიფოს წინა ანგარიშზე კომიტეტის დასკვნით მოსაზრებებში ან ზოგად კომენტარებში წამოჭრილი საკითხების მოსაგვარებლად. 
3. პაქტის მიერ აღიარებულ უფლებებთან დაკავშირებით ხელშეკრულებაზე მორგებული დოკუმენტები უნდა მიუთითებდეს შემდეგს: 
(ა) მიიღო თუ არა ხელშემკვრელმა სახელმწიფომ ეროვნული ჩარჩო კანონი, პოლიტიკის დოკუმენტი ან სტრატეგია პაქტით დაცულ თითოეულ უფლებაზე, განსაზღვრა თუ არა ხელმისაწვდომი რესურსები ამ მიზნით და ამ რესურსების გამოყენების ყველაზე გონივრული გზა; 
(ბ) პაქტით გათვალისწინებული უფლებების სრულად  დაცვისათვის განხორციელებული  ღონისძიებების პროგრესის მონიტორინგის ნებისმიერი არსებული მექანიზმი, მათ შორის თითოეულ უფლებასთან მიმართებით ინდიკატორების და ეროვნული ნიშნულების  განსაზღვრა; ეს ინფორმაცია დაემატება ჰარმონიზებული სახელმძღვანელო წესების მე-3 დანართის შესაბამისად წარდგენილ ინფორმაციას და უნდა გაითვალისწინოს გაეროს ადამიანის უფლებების უმაღლესი კომისრის (OHCHR) ოფისის მიერ განსაზღვრული სამაგალითო ინდიკატორები (HRI/MC/2008/3);
(გ) არსებული მექანიზმები, რომლებიც უზრუნველყოფს, რომ პაქტიდან გამომდინარე ხელშემკვრელი სახელმწიფოს ვალდებულებები სრულად არის გათვალისწინებული მისი, როგორც საერთაშორისო ორგანიზაციების და საერთაშორისო საფინანსო ინსტიტუტების წევრის, ქმედებებში, ასევე საერთაშორისო შეთანხმებების მოლაპარაკების და რატიფიცირებისას, რათა უზრუნველყოს, რომ ეკონომიკურ, სოციალურ და კულტურულ უფლებებს, განსაკუთრებით კი ყველაზე მოწყვლადი და მარგინალიზებული ჯგუფების უფლებებს, ზიანი არ მიადგეს; 
(დ) პაქტით გათვალისწინებული თითოეული უფლების ინკორპორირება და პირდაპირი გამოყენება შიდასახელმწიფოებრივ სამართლებრივ სისტემაში; ამასთან მაგალითის სახით უნდა იყოს მოყვანილი შესაბამისი პრაქტიკა; 
(ე) სასამართლო და სხვა სათანადო დაცვის საშუალებები, რომელიც მსხვერპლს საშუალებას აძლევს აღიდგინოს პაქტით გათვალისწინებული დარღვეული უფლება; 
(ვ) ხელშემკვრელი სახელმწიფოს კონტროლს მიღმა არსებული სტრუქტურული და სხვა მნიშვნელოვანი დაბრკოლებები, რომლებიც აფერხებენ პაქტით გათვალისწინებული უფლებების სრულად დაცვას; 
(ზ) პაქტით გათვალისწინებული თითოეული უფლების შესახებ სტატისტიკური მონაცემები, რომელიც დაყოფილია ასაკის, სქესის, ეთნიკური წარმომავლობის, ქალაქის/სოფლის მოსახლეობის და სხვა შესაბამისი სტატუსის ნიშნით; სტატისტიკა უნდა შეიცავდეს წლიურ შედარებით მონაცემებს ბოლო 5 წლისათვის. 
4. ხელშეკრულებაზე მორგებული დოკუმენტებს უნდა დაერთოს ერთ-ერთ სამუშაო ენაზე (ინგლისური, ფრანგული, რუსული და ესპანური) საკმარისი რაოდენობის ყველა სხვა დამატებითი დოკუმენტის ასლები, რომლებიც ხელშემკვრელმა სახელმწიფომ შეიძლება დაურიგოს კომიტეტის ყველა წევრს ანგარიშის განხილვის ხელშეწყობის მიზნით. 
5. თუ ხელშემკვრელი სახელმწიფო ჰარმონიზებული სახელმძღვანელო წესების მე-2 დანართით გათვალისწინებული შრომის საერთაშორისო ორგანიზაციის ან გაეროს სხვა სპეციალიზებული ორგანიზაციის კონვენციების წევრია და მათ საზედამხედველო ორგანო(ებ)ს უკვე წარუდგინა ანგარიშები, რომლებიც დაკავშირებულია პაქტით აღიარებულ უფლებებთან, მაშინ სახელმწიფომ უნდა წარმოადგინოს შესაბამისი ანგარიშების ნაწილები და არ გაიმეოროს ინფორმაცია ხელშეკრულებაზე მორგებულ დოკუმენტებში. თუმცა ყველა საკითხი, რომელიც გამომდინარეობს პაქტიდან და არ არის სრულად დაფარული ამ ანგარიშებში, უნდა შევიდეს წინამდებარე ხელშეკრულებაზე მორგებულ დოკუმენტში. 
6. პერიოდულ ანგარიშში პირდაპირ უნდა იყოს განხილული წინა დასკვნით მოსაზრებებში მოცემული მოსაზრებები და რეკომენდაციები. 
B. კომიტეტისათვის წარდგენილი ხელშეკრულებაზე მორგებული დოკუმენტის ნაწილი, რომელიც შეეხება პაქტის ზოგად დებულებებს 

პაქტის მუხლი 1
7. როგორ განხორციელდა თვითგამორკვევის უფლება? 
8. მიუთითეთ, რა გზებით და საშუალებებით აღიარებს და იცავს ხელშემკვრელი სახელმწიფო აბორიგენი მოსახლეობის, არსებობის შემთხვევაში, უფლებას მიწაზე ან ტერიტორიაზე, რომელსაც იგი ტრადიციულად იკავებდა ან მოიხმარდა, როგორც ტრადიციულ ცხოვრების წყაროს.
 ასევე მიუთითეთ, იმართება თუ არა აბორიგენ ან ადგილობრივ თემებთან სათანადო კონსულტაციები და სახელმწიფო ცდილობს თუ არა მათი წინასწარი ინფორმირებული თანხმობის მიღებას, როდესაც გადაწყვეტილება შეეხება პაქტით გათვალისწინებულ მათ უფლებებსა და ინტერესებს; ასევე წარმოადგინეთ მაგალითები. 
მუხლი 2
9. წარმოადგინეთ ინფორმაცია, რა გავლენა მოახდინა ხელშემკვრელი სახელმწიფოს მიერ მიღებულმა ან გაცემულმა საერთაშორისო ეკონომიკურმა და ტექნიკურმა დახმარებამ და თანამშრომლობამ პაქტით გათვალისწინებული თითოეული უფლების სრულად დაცვაზე ხელშემკვრელ სახელმწიფოში ან სხვა სახელმწიფოებში (საჭიროების შემთხვევაში), განსაკუთრებით კი განვითარებად ქვეყნებში. 
10. ზოგად ძირითად დოკუმენტში წარმოდგენილ ინფორმაციის (ჰარმონიზებული სახელმძღვანელო წესების 50-58 პუნქტები) გარდა წარმოადგინეთ დეტალური და შედარებითი სტატისტიკური მონაცემები ანტიდისკრიმინაციული ღონისძიებების ეფექტიანობის შესახებ; ასევე მიღწეული პროგრესი ყველა პირის მიერ პაქტით აღიარებული უფლებებით თანაბარი სარგებლობის კუთხით, განსაკუთრებით კი დაუცველი და მარგინალიზებული ჯგუფების მიერ. 

11. თუ ხელშემკვრელი სახელმწიფო განვითარებადი სახელმწიფოა, წარმოადგინეთ ინფორმაცია პაქტის მე-2 მუხლის მე-3 პუნქტის შესაბამისად შემოღებული ნებისმიერი შეზღუდვის შესახებ, რომელიც შეეხება სხვა ქვეყნის მოქალაქეების მიერ პაქტით აღიარებული ეკონომიკური უფლებებით სარგებლობას. 
მუხლი 3
12. რა ნაბიჯები გადაიდგა სქესის ნიშნით პირდაპირი და არაპირდაპირი დისკრიმინაციის აღმოსაფხვრელად პაქტით გათვალისწინებულ თითოეულ უფლებასთან მიმართებით და იმის უზრუნველსაყოფად, რომ კაცები და ქალები სარგებლობენ ამ უფლებებით თანასწორ საფუძველზე კანონმდებლობასა და რეალურ ცხოვრებაში? 
13. მიუთითეთ, მიიღო თუ არა ხელშემკვრელმა სახელმწიფომ გენდერული თანასწორობის შესახებ კანონმდებლობა და ამ უკანასკნელის განხორციელებისას მიღწეული პროგრესი. ასევე მიუთითეთ, განხორციელდა თუ არა კანონმდებლობის და პოლიტიკის შედეგების გენდერული ანალიზი, რათა გადაილახოს ტრადიციული კულტურული სტერეოტიპები, რომლებიც კვლავ უარყოფით გავლენას ახდენს კაცების და ქალების მიერ ეკონომიკური, სოციალური და კულტურული უფლებებით თანაბარ სარგებლობაზე. 
მუხლები 4 და 5
14. იხილეთ საერთო ზოგადი დოკუმენტის შესახებ ჰარმონიზებული სახელმძღვანელო წესების 40(გ) პუნქტი. 
C. კონკრეტულ უფლებებთან დაკავშირებული ანგარიშის ნაწილი 

15. წარმოადგინეთ ინფორმაცია უმუშევრობის შემცირების მიზნით განხორციელებული ეფექტიანი ღონისძიებების თაობაზე, მათ შორის შემდეგი ინფორმაცია: 

(ა) არსებული მიზნობრივი დასაქმების პროგრამების გავლენა განსაკუთრებით დაუცველი პირების და ჯგუფების სრულ და პროდუქტიულ დასაქმებაზე, კერძოდ, ქალების, ახალგაზრდების, ასაკოვანი პირების, შეზღუდული შესაძლებლობის მქონე პირების და ეთნიკური უმცირესობების წარმომადგენლების, სოფლად და ქალაქის ღარიბ რაიონებში მცხოვრებთა დასაქმებაზე; 


(ბ)  იმ ღონისძიებების შედეგი, რომლებიც განხორციელდა იმ მუშაკების, განსაკუთრებით ქალებისა და დიდი ხნის განმავლობაში დაუსაქმებელი პირების, ხელახლა დასასაქმებელად, რომელთაც სამსახური დაკარგეს საჯარო და კერძო საწარმოების პრივატიზაციის, შემცირების და ეკონომიკური რესტრუქტურიზაციის შედეგად. 
16. წარმოადგინეთ ინფორმაცია ხელშემკვრელ სახელმწიფოში არაფორმალურ ეკონომიკაში შრომის შესახებ, მათ შორის მისი მოცულობისა და იმ სექტორების შესახებ ინფორმაცია, რომელშიც დასაქმებულია არაფორმალურ მუშაკთა დიდი ნაწილი; ასევე წარმოადგინეთ ინფორმაცია იმ ღონისძიებების შესახებ, რომელიც განხორციელდა ამ მუშაკების არაფორმალური ეკონომიკიდან გამოყვანის მიზნით; ასევე იმ ღონისძიებების თაობაზე, რომლებიც  მიზნად ისახავდა არაფორმალური მუშაკებისათვის, განსაკუთრებით ხანდაზმული მუშაკებისა და ქალებისათვის, ძირითად სერვისებსა და სოციალურ დაცვაზე ხელმისაწვდომობის უზრუნველყოფას. 
17. აღწერეთ მუშაკების უსამართლო გათავისუფლებისაგან დაცვის საკანონმდებლო გარანტიები. 
18. მიუთითეთ, რა სახის ტექნიკური და პროფესიული პროგრამები არსებობს ხელშემკვრელ სახელმწიფოში და მათი გავლენა სამუშაო ძალის, განსაკუთრებით კი დაუცველი და მარგინალიზებული ინდივიდების, გაძლიერებაზე, რათა მათ შეეძლოთ შრომის ბაზარზე შესვლა ან დაბრუნება.

19. მიუთითეთ, დადგენილია თუ არა ეროვნული მინიმალური ხელფასი კანონით და დააკონკრეტეთ მუშაკთა რომელი კატეგორიების მიმართ გამოიყენება, ასევე თითოეულ კატეგორიაში გაერთიანებული პირების რაოდენობა. თუ მუშაკთა რომელიმე კატეგორიისათვის არ არის დადგენილი ეროვნული მინიმალური ხელფასი, ახსენით ამის მიზეზი. გარდა ამისა მიუთითეთ შემდეგი ინფორმაცია: 

(ა)  არსებობს თუ არა ინდექსაციისა და მუდმივი კორექტირების სისტემა, რომელიც ითვალისწინებს, რომ მინიმალური ხელფასი პერიოდულად გადაიხედება და ისეა განსაზღვრული, რომ ყველა მუშაკის ცხოვრების დონე იყოს სათანადო, მათ შორის იმ მუშაკების და მათი ოჯახის წევრების, რომლებიც არ არიან დაცული კოლექტიური შეთანხმებით; 

(ბ) მინიმალური ხელფასის არარსებობის შემთხვევაში, არსებობს თუ არა ალტერნატიული მექანიზმი, რომელიც უზრუნველყოფს, რომ ყველა მუშაკის ხელფასი საკმარისია მისი და მისი ოჯახის წევრების ცხოვრების სათანადო დონით უზრუნველსაყოფად; 
20. წარმოადგინეთ ინფორმაცია ყველა მუშაკის სამუშაო პირობების შესახებ, მათ შორის ზეგანაკვეთური სამუშაოს, ანაზღაურებადი და არაანაზღაურებადი შვებულების შესახებ, ასევე პროფესიული, ოჯახური და პირადი ცხოვრების შეთანხმების მიზნით განხორციელებული ღონისძიებების თაობაზე. 
21. მიუთითეთ, რა შედეგი აქვს ღონისძიებებს, რომლებიც განხორციელდა იმ მიზნით, რომ თანაბარი კვალიფიკაციის ქალები არ მუშაობდნენ ნაკლებ ანაზღაურებად სამუშაოზე, ვიდრე კაცები, ერთნაირი სამუშაოსათვის თანაბარი ანაზღაურების პრინციპის შესაბამისად 
22. მიუთითეთ, ხელშემკვრელმა სახელმწიფომ მიიღო თუ არა და ეფექტიანად განახორციელა კანონმდებლობა, რომელიც სისხლის სამართლის დანაშაულად აცხადებს სამუშაო ადგილზე სექსუალურ შევიწროვებას; აღწერეთ შესაბამისი დებულებების განხორციელების მონიტორინგის მექანიზმები. ასევე მიუთითეთ რეგისტრირებული საქმეების რაოდენობა, დამნაშავეებზე შეფარდებული სანქციები და სექსუალური შევიწროვების მსხვერპლთა კომპენსაციისა და დახმარების მიზნით განხორციელებული ღონისძიებები. 
23. მიუთითეთ, რა სახის სამართლებრივი, ადმინისტრაციული ან სხვა ღონისძიებები გატარდა სამუშაო ადგილზე უსაფრთხოებისა და ჯანმრთელობის უზრუნველსაყოფად, ასევე წარმოადგინეთ ინფორმაცი პრაქტიკაში მათი აღსრულების თაობაზე. 

24. მიუთითეთ:
 
(ა) რა მატერიალური და ფორმალური პირობების დაკმაყოფილებაა აუცილებელი პირის მიერ არჩეულ პროფესიულ კავშირებში გაერთიანებისათვის. ასევე მიუთითეთ, არსებობს თუ არა რაიმე შეზღუდვა მუშაკების მიერ პროფესიული კავშირების შექმნასა და გაწევრიანებაზე და როგორც გამოიყენებოდა ისინი პრაქტიკაში.  


(ბ) როგორ არის დაცული პროფესიული კავშირის დამოუკიდებლობა, რომ განახორციელოს საქმიანობა ჩარევის გარეშე, ასევე გაერთიანდეს საერთაშორისო პროფესიულ კავშირის ორგანიზაციებში; ასევე მიუთითეთ არსებობს თუ არა სამართლებრივი ან de facto შეზღუდვები ამ უფლების განხორციელებაზე. 
25. წარმოადგინეთ ინფორმაცია კოლექტიური ხელშეკრულების მექანიზმებზე ხელშემკვრელ სახელმწიფოზე და შრომით უფლებებზე მათი გავლენის თაობაზე. 
26. მიუთითეთ:


 (ა) გაფიცვის უფლება დაცულია კონსტიტუციით თუ კანონით და ასეთი გარანტიები რამდენად ხორციელდება პრაქტიკაში;

(ბ) საჯარო და კერძო სექტორში გაფიცვის უფლებაზე დაწესებული შეზღუდვები და პრაქტიკაში მათი განხორციელება; 


(გ) ძირითადი სერვისების განმარტება, რომლებთან მიმართებითაც შეიძლება გაფიცვის აკრძალვა. 

27. მიუთითეთ, ხელშემკვრელ სახელმწიფოში არსებობს თუ არა საყოველთაო სოციალური უზრუნველყოფის სისტემა. ასევე მიუთითეთ სოციალური უზრუნველყოფის რომელი მიმართულებაა დაფარული: ჯანმრთელობის დაცვა, ავადმყოფობა, სიბერე, უმუშევრობა, შრომითი ტრავმები, ოჯახის და ბავშვის დახმარება, დეკრეტი, შეზღუდული შესაძლებლობა, მარჩენალის დაკარგვა და ობლები.

28. მიუთითეთ, კანონით განსაზღვრულია თუ არა დახმარების მინიმალური რაოდენობა, როგორიცაა პენსია, რომელიც პერიოდულად გადაიხედება, და საკმარისია თუ არა იგი მიმღებისა და მისი ოჯახის წევრების ცხოვრების სათანადო დონის უზრუნველსაყოფად.

29. მიუთითეთ, ითვალისწინებს თუ არა სოციალური უზრუნველყოფის სისტემა შენატანების გარეშე სოციალურ დახმარებას დაუცველი და მარგინალიზებული ადამიანებისა და ოჯახებისათვის, რომლებიც არ არიან დაფარული შენატანების სქემით.

30. მიუთითეთ, ზემოთ აღწერილი სოციალური უზრუნველყოფის სისტემებთან ერთად არსებობს თუ არა კერძო სქემები ან არაფორმალური შეთანხმებები.
 თუ დიახ, აღწერეთ ეს სქემები და შეთანხმებები და მათი მიმართება საჯარო სქემებთან. 
31. მიუთითეთ, სარგებლობენ თუ არა ქალები და კაცები თანაბარი საპენსიო უფლებით პენსიის ასაკის,
 მისი მიღებისათვის საჭირო გამოცდილების და პენსიის მოცულობის კუთხით.
32. წარმოადგინეთ ინფორმაცია სოციალური უზრუნველყოფის პროგრამების შესახებ არაფორმალური სქემების ჩათვლით, რომლებიც არსებობს არაფორმალურ ეკონომიკაში დასაქმებული მუშაკების დასაცავად, განსაკუთრებით კი ჯანმრთელობის დაცვასთან, დედობასთან და ხანდაზმულობასთან დაკავშირებით.

33. მიუთითეთ, რამდენად სარგებლობენ სხვა ქვეყნის მოქალაქეები შენატანების გარეშე სქემებით საშემოსავლო დახმარებასთან, ჯანმრთელობის დაცვაზე ხელმისაწვდომობასა და ოჯახის დახმარებასთან დაკავშირებით.

34. მიუთითეთ, როგორ იცავს ხელშემკვრელი სახელმწიფო კაცების, განსაკუთრებით კი ქალების უფლებას, დაქორწინდეს და შექმნას ოჯახი თავისუფალი თანხმობის საფუძველზე. 
35. წარმოადგინეთ ინფორმაცია ოჯახების მხარდამჭერი სოციალური სერვისების ხელმისაწვდომობის, დაფარვისა და დაფინანსების შესახებ;  ასევე ინფორმაცია არსებული სამართლებრივი დებულებების შესახებ, რომელიც უზრუნველყოფს თანაბარ შესაძლებლობას ყველა ოჯახისათვის, განსაკუთრებით კი ღარიბი, ეროვნული უმცირესობის და  მარტოხელა მშობლების ოჯახებისათვის შემდეგ მომსახურებებზე: 

(ა) ბავშვზე ზრუნვა;
 და

(ბ) სოციალური სერვისები, რომელიც შესაძლებლობას აძლევს ხანდაზმულებს და შეზღუდული შესაძლებლობის მქონე პირებს იცხოვრონ მათ ჩვეულ გარემოში შეძლებისდაგვარად ხანგრძლივად
 და მიიღონ ჯანდაცვისა და სოციალური სერვისები, როდესაც ესაჭიროებათ. 
36. წარმოადგინეთ ინფორმაცია ხელშემკვრელ სახელმწიფოში დედობის დაცვის სისტემაზე, მათ შორის სამუშაო პირობებისა და ორსულობის დროს სამსახურიდან დათხოვის აკრძალვის თაობაზე. ასევე მიუთითეთ: 

(ა) გამოიყენება თუ არა იგი ატიპიურ სამუშაოზე დასაქმებული ქალების 
 და იმ ქალების მიმართ, რომლებიც არ სარგებლობენ სამუშაოსთან დაკავშირებული დედობის დახმარებით; 

(ბ) ანაზღაურებადი დეკრეტული შვებულების ხანგრძლივობა მშობიარობამდე და მშობიარობის შემდეგ, ასევე ფულადი, სამედიცინო და სხვა მხარდამჭერი ღონისძიებები, რომელიც ხელმისაწვდომია ორსულობისას, მშობიარობისას და მშობიარობის შემდეგ;
 და

(გ) კაცს შეუძლია თუ არა, ისარგებლოს დეკრეტული შვებულებით და ქალების და კაცების დეკრეტული შვებულება.

37. მიუთითეთ ბავშვებისა და ახალგაზრდების დაცვასა და დახმარებაზე, მათ შორის: 

(ა) ასაკი, რომლის ქვემოთ აკრძალულია ბავშვის ანაზღაურებად სამუშაოზე დასაქმება ხელშემკვრელი სახელმწიფოს კანონმდებლობით; სისხლის სამართლის დებულებები, რომლებიც დასჯადად აცხადებს მინიმალური ასაკის ქვემოთ ბავშვების დასაქმებას და ბავშვების იძულებითი შრომის გამოყენებას;


(ბ) განხორციელდა თუ არა ხელშემკვრელ სახელმწიფოში კვლევა ბავშვის შრომის ბუნებისა და მოცულობის შესახებ და არსებობს თუ არა ეროვნული სამოქმედო გეგმა ბავშვის შრომის წინააღმდეგ ბრძოლის შესახებ;  და

(გ) იმ ღონისძიებების შედეგი, რომლებიც განხორციელდა ბავშვების დასაცავად ისეთი სამუშაოსაგან, სადაც არის მათი ჯანმრთელობისათვის საზიანო პირობები, ასევე, ძალადობისა და ექსპლოატაციის სხვადასხვა ფორმის წინააღმდეგ ღონისძიებების შედეგი.

38. წარმოადგინეთ ინფორმაცია ხელშემკვრელ სახელმწიფოში ხანდაზმულების ეკონომიკური, სოციალური და კულტურული უფლებების დაცვის მიზნით არსებული კანონმდებლობისა და მექანიზმების თაობაზე, მათ შორის ინფორმაცია ასაკოვანი ადამიანების მიმართ ძალადობის, მიტოვების, უგულებელყოფისა და არასათანადო მოპყრობის წინააღმდეგ კანონებისა და პროგრამების განხორციელების თაობაზე.  

39. წარმოადგინეთ ინფორმაცია თავშესაფრის მაძიებლების და მათი ოჯახის წევრების ეკონომიკური და სოციალური უფლებების შესახებ, ასევე მიგრანტების ოჯახის გაერთიანებასთან დაკავშირებული კანონმდებლობისა და მექანიზმების თაობაზე. 
40. მიუთითეთ:


 (ა) არსებობს თუ არა ხელშემკვრელ სახელმწიფოში კანონმდებლობა, რომელიც სისხლის სამართლის დანაშაულად აცხადებს ოჯახში ძალადობას, განსაკუთრებით კი ქალებისა და ბავშვების წინააღმდეგ ძალადობას,
 ასევე ცოლქმრულ გაუპატიურებას და ქალებსა და ბავშვებზე სექსუალურ ძალადობას; ასევე წარმოადგინეთ ინფორმაცია რეგისტრირებული საქმეების რაოდენობის და სამართალდამრღვევთათვის დაკისრებული სანქციის შესახებ; 

(ბ) არსებობს თუ არა ეროვნული სამოქმედო გეგმა ოჯახში ძალადობის წინააღმდეგ და ღონისძიებები მსხვერპლთა დახმარებისა და რეაბილიტაციისათვის;
 და

(გ) სამართალდამცავი ორგანოების თანამშრომელთა და სხვა შესაბამისი საჯარო მოხელეთა შორის ცნობადობის ამაღლების ღონისძიებები და ტრენინგები ოჯახში ძალადობის სისხლისსამართლებრივი ბუნების თაობაზე. 
41. მიუთითეთ:


 (ა) არსებობს თუ არა ხელშემკვრელ სახელმწიფოში ადამიანით ვაჭრობის კრიმინალიზაციის შესახებ დებულებები და მათი მკაცრად აღსრულების მონიტორინგის მექანიზმი. ასევე მიუთითეთ ადამიანით ვაჭრობის აღრიცხული საქმეების რაოდენობა ხელშემკვრელ სახელმწიფოში და სახელმწიფოდან, ასევე სამართალდამრღვევებზე დაკისრებული სანქციები; და 

(ბ) არსებობს თუ არა ეროვნული სამოქმედო გეგმა ადამიანებით ვაჭრობის წინააღმდეგ ბრძოლის შესახებ; მსხვერპლთა მხარდაჭერის მიზნით განხორციელებული ღონისძიებები, მათ შორის სამედიცინო, სოციალური და სამართლებრივი დახმარება. 
მუხლი 11

A. უფლება განუწყვეტლივ გაიუმჯობესოს ცხოვრების პირობები 
42. მიუთითეთ, ხელშემკვრელმა სახელმწიფომ განსაზღვრა თუ არა ეროვნული სიღარიბის ზღვარი და მისი გამოთვლის საფუძველი. თუ არ არსებობს სიღარიბის ზღვარი, როგორ იზომება და კონტროლდება სიღარიბის გავრცელება და მოცულობა? 
43. მიუთითეთ:


 (ა) მიუთითეთ ხელშემკვრელმა სახელმწიფომ დაამტკიცა თუ არა ეროვნული სამოქმედო გეგმა ან სტრატეგია სიღარიბის წინააღმდეგ საბრძოლველად, რომელშიც სრულადაა ასახული ეკონომიკური, სოციალური და კულტურული უფლებები;
ასევე, არსებობს თუ არა  ამ სამოქმედო გეგმის ან სტრატეგიის მონიტორინგის და სიღარიბის წინააღმდეგ ბრძოლის პროგრესის შეფასების სპეციალური მექანიზმები და პროცედურები; და 

(ბ) მიზნობრივი პოლიტიკის დოკუმენტები და პროგრამები სიღარიბის წინააღმდეგ, მათ შორის ქალებსა და ბავშვებს შორის, ბრძოლის შესახებ, ასევე დაუცველ და მარგინალიზებულ ჯგუფებს, განსაკუთრებით ეთნიკურ უმცირესობებს, აბორიგენ ხალხებსა და სოფლად და ქალაქის ღარიბ რაიონებში მცხოვრებთ, მიკუთვნებული ინდივიდებისა და ოჯახების, სოციალური გამორიცხვის წინააღმდეგ. 
B. უფლება შესაფერის საკვებზე 
44. წარმოადგინეთ ინფორმაცია განხორციელებული ღონისძიებების შესახებ, რომელთა მიზანი იყო ისეთი რაოდენობის და ხარისხის ხელმისაწვდომი საკვების უზრუნველყოფა, რომელიც აკმაყოფილებს ყველას კვებითი რაციონის  მოთხოვნას, არ შეიცავს მავნე ნივთიერებებს და კულტურულად მისაღებია.

45.მიუთითეთ ღონისძიებებზე, რომლებიც განხორციელდა კვების პრინციპების, მათ შორის ჯანმრთელი დიეტის, შესახებ ცოდნის გასავრცელებლად. 
46.  მიუთითეთ განხორციელებული ღონისძიებები, რომელთა მიზანი იყოს თანაბარი ხელმისაწვდომობის ხელშეწყობა საკვებზე, მიწაზე, კრედიტზე, ბუნებრივ რესურსებსა და საკვების წარმოების ტექნოლოგიებზე დაუცველი და მარგინალიზებული ინდივიდების და ჯგუფების, მათ შორის უმიწო გლეხებისა და უმცირესობების წარმომადგნელების მიერ.

47. მიუთითეთ, სახელმწიფომ უკვე მიიღო, თუ გეგმავს კონკრეტულ ვადაში „ეროვნული სურსათის უსაფრთხოების კონტექსტში შესაფერის საკვებზე უფლების პროგრესული განხორციელების ხელშეწყობის შესახებ“ ნებაყოფლობითი სახელმძღვანელო წესების მიღებას.
  თუ არა, მაშინ ახსენით, რატომ. 
C. უფლება წყალზე 
48. მიუთითეთ:


 (ა) ღონისძიებები, რომელთა მიზანი იყო უზრუნველეყო წყალზე სათანადო წვდომა, რომელიც საკმარისია და უსაფრთხო ყველასთვის როგროც პირადი, ისე ოჯახური მოხმარებისას.;


(ბ) იმ ოჯახების პროცენტი, რომელთაც არ აქვთ წვდომა საკმარის და უსაფრთხო წყალზე საცხოვრებელში და საცხოვრებელის სიახლოვეს; ეს მონაცემი უნდა შეიცავდეს ინფორმაციას რეგიონების, ქალაქი და სოფლის მოსახლეობის
 თაობაზე; ამასთან, წარმოადგინეთ ინფორმაცია მდგომარეობის გამოსწორების მიზნით განხორციელებული ღონისძიებების თაობაზე. 

(გ) განხორციელებული ღონისძიებები, იმის უზრუნველსაყოფად, რომ კერძო ან საჯარო კომპანიების მიერ მიწოდებული წყალი და მასთან დაკავშირებული სერვისები ფინანსურად ხელმისაწვდომია ყველასთვის;
 და

(დ) წყლის ხარისხის მონიტორინგის არსებული სისტემა.

49. წარმოადგინეთ ინფორმაცია წყლის გამოყენების ჰიგიენის, წყლის რესურსების დაცვის და წყლის დანახარჯის შემცირების შესახებ განათლების თაობაზე.

D. უფლება შესაფერის საცხოვრისზე 
50. მიუთითეთ, ჩატარდა თუ არა ეროვნული კვლევა უსახლკარობის და არასათანადო საცხოვრისის შესახებ, ასევე ამ კვლევის დასკვნები, განსაკუთრებით კი იმ პირებისა და ოჯახების რაოდენობა, რომლებიც არიან უსახლკარო ან არასათანადო საცხოვრებელში ცხოვრებენ და არ აქვთ წვდომა ძირითად ინფრასტრუქტურასა და სერვისებზე, როგორიცაა წყალი, გათბობა, ნარჩენების გატანა, სანიტარია, ელექტროენერგია; ასევე მიუთითეთ იმ პირების რაოდენობა, რომლებიც ცხოვრებენ გადამეტსახლებულ ან სტრუქტურულად არასაიმედო საცხოვრისში.  
 51. მიუთითეთ:


 (ა) განხორციელებული ღონისძიებები, რომელთა მიზანი იყო უზრუნველეყო შესაფერისი და ხელმისაწვდომი საცხოვრისი მფლობელობის სამართლებრივი გარანტიებით ყველასთვის მიუხედავად მათი შემოსავლისა და ეკონომიკური რესურსებისა; 

(ბ) სოციალური დაბინავების ღონისძიებების შედეგი, როგორიცაა დაბალფასიანი სოციალური საცხოვრებელი ბინები დაუცველი და მარგინალიზებული ინდივიდებისათვის და ოჯახებისათვის, განსაკუთრებით კი სოფლად და ქალაქის ღარიბ რაიონებში მცხოვრებთათვის; არსებობს თუ არა მოლოდინის სიები ასეთი საცხოვრისის მისაღებად და მოლოდინის საშუალო დრო; 

(გ)  განხორციელებული ღონისძიებები, რომელთა მიზანია საცხოვრისი გახადოს ხელმისაწვდომი და საცხოვრებლად ვარგისი პირებისათვის, რომელთაც გააჩნიათ დაბინავებასთან დაკავშირებული სპეციალური საჭიროებები, როგორიცაა ბავშვიანი ოჯახები, ხანდაზმულები
 და შეზღუდული შესაძლებლობის მქონე პირები;
 
52. მიუთითეთ არსებულ საკანონმდებლო და სხვა ღონისძიებებზე, რომლებიც უზრუნველყოფენ, რომ საცხოვრებელი ბინები არ აშენდეს დაბინძურებულ ადგილას ან დაბინძურების სიახლოვეს, რაც საფრთხეს უქმნის მაცხოვრებელთა ჯანმრთელობას.

53. მიუთითეთ, ხომ არ არსებობს დაუცველი ან მარგინალიზებული ინდივიდები და ჯგუფები, როგორიცაა ეთნიკური უმცირესობები, რომლებიც განსაკუთრებით დაზარალდნენ იძულებითი გამოსახლებით; ასევე მიუთითეთ ღონისძიებები, რომლებიც განხორციელდა იმის უზრუნველსაყოფად, რომ გამოსახლებისას დისკრიმინაცია ადგილი არ აქვს.

54.  მიუთითეთ ადამიანებისა და ოჯახების რაოდენობა, რომლებიც გამოასახლეს უკანასკნელი ხუთი წლის განმავლობაში; ასევე სამართლებრივი დებულებები, რომლებიც განსაზღვრავენ გამოსახლების გარემოებებს და ბინადართათვის ფლობის ხელშეუხებლობის უფლებას და გამოსახლებისგან დაცვის გარანტიებს.

55. მიუთითეთ, ხელშემკვრელმა სახელმწიფომ დაამტკიცა თუ არა ეროვნული ჯანდაცვის პოლიტიკის დოკუმენტი და არსებობს თუ არა ეროვნული ჯანდაცვის სისტემა, რომელიც უზრუნველყოფს პირველად ჯანდაცვაზე უნივერსალურ ხელმისაწვდომობას. 
56. წარმოადგინეთ ინფორმაცია ღონისძიებების თაობაზე, რომელებიც განხორციელდა შემდეგი მიზნით:

(ა) რომ, პრევენციული, სამკურნალოდა სარეაბილიტაციო ჯანდაცვის დაწესებულებები, საქონელი და მომსახურება ხელმისაწვდომია ყველასთვის, მათ შორის ხანდაზმულებისათვის და შეზღუდული შესაძლებლობის მქონე პირთათვის;


(ბ) რომ, კერძო ან საჯარო დაწესებულებების მიერ მიწოდებული ჯანდაცვის სერვისები და ჯანმრთელობის დაზღვევა ფინანსურად ხელმისაწვდომია ყველასთვის, სოციალურად დაუცველი ჯგუფების ჩათვლით;


(გ) რომ: წამლები და სამედიცინო აღჭურვილობა მეცნიერულადაა ნებადართული და ვადა არ გაუვიდა ან არაეფექტიანი არ გახდა; და

(დ)სამედიცინო პერსონალის სათანადო ტრენინგები, მათ შორის ჯანმრთელობისა და ადამიანის უფლებების შესახებ.

57. წარმოადგინეთ ინფორმაცია ღონისძიებებზე, რომელთა მიზანი იყო: 

(ა) ბავშვისა და დედის ჯანმრთელობის გაუმჯობესება, ასევე სექსუალური და რეპროდუქციული ჯანმრთელობის სერვისების და პროგრამების გაუმჯობესება, მათ შორის შემდეგი საშუალებით: განათლება, ცნობადობის ამაღლება და ოჯახის დაგეგმვაზე ხელმისაწვდომობა, პრე- და პოსტ- ნატალური ზრუნვა, გადაუდებელი საკეისრო კვეთა; განსაკუთრებული ყურადღება უნდა დაეთმოს სოფლად მცხოვრებ პირებს და ქალებს, რომლებიც ეკუთვნიან დაუცველ და მარგინალიზებულ ჯგუფებს;


(ბ) წყალთან დაკავშირებული დაავადებების პრევენცია, მკურნალობა და კონტროლი და სათანადო სანიტარული პირობების უზრუნველყოფა;
 


(გ) იმუნიზაციის პროგრამების და ინფექციური დაავადებების კონტროლის სხვა სტრატეგიების განხორციელება და გაუმჯობესება;


(დ) ალკოჰოლისა და თამბაქოს ბოროტად გამოყენების, ასევე უკანონო წამლების და სხვა საზიანო ნივთიერებების მოხმარების, განსაკუთრებით ბავშვებსა და მოზარდებში, პრევენცია; ნარკოტიკული ნივთიერებების მომხმარებელთა სათანადო მკურნალობისა და რეაბილიტაციის და მათი ოჯახების მხარდაჭერის უზრუნველყოფა;


(ე) აივ ინფექციის/შიდსი და სხვა სქესობრივად გადამდები დაავადებების პრევენცია; მაღალი რისკის ჯგუფების, ბავშვების და მოზარდების, ასევე მთლიანად საზოგადოების განათლება ამ დაავადებების გადადების თაობაზე; აივ ინფექციის/შიდსის მქონე პირების და მათი ოჯახის წევრების დახმარება და მათ მიმართ სოციალური სტიგმისა და დისკრიმინაციის შემცირება;


(ვ) მსოფლიო ჯანდაცვის ორგანიზაციის მიერ განსაზღვრულ საბაზისო წამლებზე, მათ შორის ანტირეტროვირუსულ და ქრონიკული დაავადებების სამკურნალო მედიკამენტებზე ფინანსური ხელმისაწვდომობის უზრუნველყოფა;
 და

(ზ) ფსიქიატრიულ დაწესებულებებში ფსიქიკური დაავადებების მქონე პორების სათანადო მკურნალობისა და ზრუნვის, ასევე ასეთ დაწესებულებებში მოთავსების პერიოდული გადახედვისა და ეფექტიანი სასამართლო კონტროლის განხორციელების უზრუნველყოფა. 

58. მიუთითეთ, რამდენად ემსახურება ხელშემკვრელ სახელმწიფოში განათლების ფორმა და შინაარსი მე-13 მუხლის პირველი პუნქტით განსაზღვრული მიზნების მიღწევას
 და სკოლის პროგრამაში შედის თუ არა განათლება ეკონომიკური, სოციალური და კულტურული უფლებების შესახებ.
59. მიუთითეთ, როგორ ხორციელდება ხელშემკვრელი სახელმწიფოს ვალდებულება სავალდებულო და ყველასთვის ხელმისაწვდომი დაწყებითი განათლების თაობაზე, კერძოდ: 

(ა) რომელ კლასამდეა განათლება სავალდებულო ყველასთვის; 

(ბ) ნებისმიერი პირდაპირი ხარჯი, როგორიცაა სკოლის გადასახადი და მათი აღმოფხვრის თავიდან ასაცილებლად განხორციელებული ღონისძიებები; და 

(გ) ნებისმიერი არაპირდაპირი ხარჯი (მაგ.: სასკოლო წიგნების, სასკოლო ფორმის, ტრანსპორტირების ხარჯები, სპეციალური გადასახადები, როგორიცაა გამოცდის გადასახადი, რაიონის საგანმანათლებლო საბჭოებში შენატანები და ა.შ.) და ღონისძიებები, რომლებიც განხორციელდა ასეთი ხარჯის შესამსუბუქებლად შედარებით ღარიბი ოჯახის ბავშვებისათვის. 
60. მიუთითეთ ღონისძიებები, რომლებიც განხორციელდა, რათა სხვადასხვა ფორმის საშუალო განათლება, მათ შორის ტექნიკური და პროფესიული განათლება, ხელმისაწვდომი იყოს ყველასთვის. ასევე მიუთითეთ: 

(ა) ხელშემკვრელი სახელმწიფოს მიერ გადადგმული კონკრეტული ნაბიჯები უფასო საშუალო განათლების უზრუნველსაყოფად;
 და

(ბ) ტექნიკური და პროფესიული განათლების ხელმისაწვდომობა; აძლევს თუ არა ასეთი განათლება სტუდენტებს ცოდნასა და უნარ-ჩვევებს, რომლებიც ხელს შეუწყობს მათ პირად განვითარებას, დამოუკიდებლობასა და დასაქმებას.

61. მიუთითეთ ღონისძიებები, რომლებიც განხორციელდა იმ მიზნით, რომ უმაღლესი განათლება ხელმისაწვდომი იყოს ყველასთვის დისკრიმინაციის გარეშე და მათი შესაძლებლობის გათვალისწინებით; ასევე კონკრეტული ნაბიჯები, რომელიც გადაიდგა უფასო უმაღლესი განათლების მისაღწევად.

62. მიუთითეთ წერა-კითხვის გავრცელების, ასევე მოზრდილთა და სიცოცხლის მანძილზე განგრძობადი განათლების ხელშესაწყობად განხორციელებული ღონისძიებები.
63. მიუთითეთ, აქვთ თუ არა შესაძლებლობა უმცირესობების და აბორიგენი ჯგუფების ბავშვებს მიიღონ განათლება მათ მშობლიურ ენაზე, ასევე ამ ბავშვებისათვის განათლების დაბალი დონის, სპეციალურ კლასებში მათი სეგრეგაციის და განათლების ძირითადი სისტემიდან მათი  განცალკევების პრევენციის მიზნით გახორციელებული ღონისძიებების თაობაზე.
 

64. მიუთითეთ, ღონისძიებების შესახებ, რომლებიც გატარდა განათლების ყველა დონეზე ბიჭებისა და გოგონებისათვის მიღების ერთნაირი კრიტერიუმების უზრუნველსაყოფად;
 ასევე, გოგონების განათლების მნიშვნელობის შესახებ მშობლების, მასწავლებლებისა გადაწყვეტილების მიმღებთა შორის ცნობადობის ამაღლების ღონისძიებების თაობაზე.

65. მიუთითეთ ღონისძიებები, რომლებიც განხორციელდა დაწყებითი და საშუალო სკოლიდან ბავშვების და ახალგაზრდების, განსაკუთრებით კი გოგონების, ეროვნული უმცირესობის, აბორიგენო მოსახლეობისა და ღარიბი ოჯახების ბავშვების, ასევე მიგრანტი, ლტოლვილი და იძულებით გადაადგილებული ბავშვების გარიცხვის რაოდენობის შესამცირებლად. 

66. თუ ხელშემკვრელ სახელმწიფოში არ არსებობს სავალდებულო და უფასო დაწყებით განათლება, წარმოადგინეთ ინფორმაცია აუცილებელი ღონისძიებების გეგმის
 თაობაზე, რომელიც ითვალისწინებს ამ უფლების განხორციელებას გონივრული პერიოდის განმავლობაში. ასევე მიუთითეთ, რა სახის კონკრეტული სირთულეები არსებობდა ამ სამოქმედო გეგმის მიღებისა და განხორციელებისას და მათ დასაძლევად განხორციელებული ღონისძიებები.  

67. წარმოადგინეთ ინფორმაცია კულტურულ ცხოვრებაში მოსახლეობის მონაწილეობის, ხელმისაწვდომობის და მონაწილეობის მიზნით არსებული ინსტიტუციონალური ინფრასტრუქტურის შესახებ განსაკუთრებით თემების დონეზე, მათ შორის სოფლად და ქალაქი ღარიბ რაიონებში მცხოვრებთათვის. ამასთან, მიუთითეთ რა ღონისძიებები განხორციელდა კულტურულ საქონელზე, ინსტიტუტებსა და ღონისძიებებზე ფართო წვდომისა და მონაწილეობის მიზნით; ასევე მიუთითეთ შემდეგი მიზნით განხორციელებული ღონისძიებები:  

(ა) კონცერტებზე, თეატრზე, კინოზე, სპორტულ ღონისძიებებსა და სხვა კულტურულ აქტივობებზე წვდომა ხელმისაწვდომია მოსახლეობის ყველა ფენისათვის;

(ბ) კაცობრიობის კულტურული მემკვიდრეობაზე წვდომის ხელშესაწყობად, მათ შორის თანამედროვე ტექნოლოგიების გამოყენებით, როგორიცაა ინტერნეტი; 

(გ) ბავშვების, მათ შორის ღარიბი ოჯახების, მიგრანტი ან ლტოლვილი ბავშვების კულტურულ ცხოვრებაში მონაწილეობის ხელშესაწყობად; და 

(დ) ხანდაზმული ადამიანების და შეზღუდული შესაძლებლობის მქონე პირების კულტურულ ცხოვრებაში მონაწილეობის ხელისშემშლელი ფიზიკური, სოციალური და საკომუნიკაციო ბარიერების აღმოსაფხვრელად.

68. მიუთითეთ კულტურული მრავალფეროვნების დაცვის, ეთნიკური, რელიგიური და ლინგვისტური უმცირესობების და აბორიგენი მოსახლეობის კულტურული მემკვიდრეობის თაობაზე ცნობადობის ამაღლების ხელშეწყობის, ასევე მათი იდენტობის, ისტორიის, კულტურის, ენის, ტრადიციებისა და ჩვეულებების შენახვის, განვითარების, გამოხატვისა და გავრცელებისათვის ხელსაყრელი პირობების შექმნის მიზნით განხორციელებული ღონისძიებები. 

69. წარმოადგინეთ ინფორმაცია კულტურისა და ხელოვნების სფეროში სასკოლო და პროფესიული განათლების შესახებ. 
70. მიუთითეთ:

 (ა) განხორციელებული ღონისძიებები სამეცნიერო პროგრესსა და მის გამოყენებაზე ყველასთვის ხელმისაწვდომობის უზრუნველსაყოფად, მათ შორის დაუცველი და მარგინალიზებული ინდივიდებისა და ჯგუფებისათვის; და 


(ბ) განხორციელებული ღონისძიებები, რომლებიც უზრუნველყოფენ, რომ სამეცნიერო და ტექნოლოგიური პროგრესი არ გამოიყენება ადამიანის ღირსებისა და ადამიანის უფლებების საწინააღმდეგო მიზნებისათვის. 

71. მიუთითეთ განხორციელებული ღონისძიებები შემოქმედთა
 მორალური და მატერიალური ინტერესების ეფექტიანი დაცვის უზრუნველსაყოფად, კერძოდ:

(ა) ავტორის უფლება აღიარებულ იქნეს შემქმნელად და სამეცნიერო, ლიტერატურული და სახელოვნებო პროდუქციის ინტეგრაციის დასაცავად;


(ბ) ავტორების პროდუქციის შექმნასთან დაკავშირებული მატერიალური ინტერესების დასაცავად, რაც საშუალებას აძლევს, რომ ისარგებლონ ცხოვრების სათანადო სტანდარტებით;


(გ) აბორიგენი მოსახლეობის მორალური და მატერიალური ინტერესების დასაცავად მათ კულტურულ მემკვიდრეობასა და ტრადიციულ ცოდნასთან დაკავშირებით;
 და

(დ) ავტორების მორალურ და მატერიალურ ინტერესებსა და პაქტით გათვალისწინებული სხვა უფლებებთან დაკავშირებული ხელშემკვრელი სახელმწიფოს ვალდებულებებს შორის ბალანსის  მისაღწევად.
 

72. მიუთითეთ არსებული სამართლებრივი დებულებები, რომლებიც იცავენ სამეცნიერო კვლევისა და შემოქმედებითი საქმიანობისათვის აუცილებელ თავისუფლებას, ასევე ამ თავისუფლების განხორციელებაზე დაწესებული შეზღუდვები. 
73. მიუთითეთ ღონისძიებები, რომლებიც განხორციელდა მეცნიერებისა და კულტურის კონსერვაციის, განვითარებისა და გავრცელების მიზნით, ასევე სამეცნიერო და კულტურულ სფეროებში სართაშორისო კონტაქტებისა და თანამშრომლობის ხელშეწყობისა და განვითარების მიზნით. 
-----

დაამტკიცა ეკონომიკური, სოციალური და კულტურული უფლებების კომიტეტმა 2008 წლის 18 ნოემბერს 49-ე სესიაზე; იგი ითვალისწინებს სახელმძღვანელო წესებს საერთო ძირითადი დოკუმენტის და ხელშეკრულებაზე მორგებული დოკუმენტების შესახებ, რომელსაც შეიცავს ჰარმონიზებული სახელმძღვანელო წესები (HRI/GEN/2/Rev.5).


� ზოგადი კომენტარი 12, პუნქტი 13; ზოგადი კომენტარი 14, პუნქტი 27.


� ზოგადი კომენტარი 19, პუნქტი 12 (ა)-(ი).


� იქვე, პუნქტები 22 და 59 (ა).


� იქვე, პუნქტები 4 (ბ) და 50.


� იქვე, პუნქტი 5.


� ზოგადი კომენტარი 16, პუნქტი 26 და ზოგადი კომენტარი 19, პუნქტი 32.


� ზოგადი კომენტარი 19, პუნქტები 16 და 34.


� იქვე, პუნქტი 37.


� იქვე, პუნქტები 18 და 28; ზოგადი კომენტარი 5, პუნქტი 30; ზოგადი კომენტარი 6,  პუნქტი 31.


� ზოგადი კომენტარი 19, პუნქტები 15, 18 და 20; ზოგადი კომენტარ ი5, პუნქტი 30; ზოგადი კომენტარი 6, პუნქტი 31.


� ზოგადი კომენტარი19, პუნქტი 19.


� იქვე.


� ზოგადი კომენტარი 16, პუნქტი 26; ასევე იხილეთ ზოგადი კომენტარი 20 (პროექტი), პუნქტები 10 (ბ) (vii) და 16.


� ზოგადი კომენტარი 18, პუნქტი 24.


� იქვე, პუნქტი 15.


� ზოგადი კომენტარი 16, პუნქტი 27; ზოგადი კომენტარი 14, პუნქტები 21 და 51.


� ზოგადი კომენტარი 16, პუნქტი 27.


� იხილეთ კომიტეტის განცხადება „სიღარიბე და ეკონომიკური, სოციალური და კულტურული უფლებების საერთაშორისო პაქტი“ (2001).


� ზოგადი კომენტარი12, პუნქტი 8.


� ზოგადი კომენტარი 15, პუნქტი 7.


� დაამტკიცა გაეროს საკვებისა და სოფლის მეურნეობის ორგანიზაციის საბჭომ 127-ე სესიაზე 2004 წლის ნოემბერში. 


� ზოგადი კომენტარი15, პუნქტები 12 (ა) და 37 (ა); ზოგადი კომენტარი14, პუნქტი 43 (გ).


� ზოგადი კომენტარი15, პუნქტები 12 (გ) (ი) და 37 (გ).


� იქვე, პუნქტები 24 და 27.


� იქვე, პუნქტი 12 (ბ).


� იქვე, პუნქტი 25.


� ზოგადი კომენტარი 6, პუნქტი 33.


� იქვე.


� ზოგადი კომენტარი4, პუნქტი 8 (ვ).


� ზოგადი კომენტარი7, პუნქტი 10.


� იქვე, პუნქტები 9, 13-15, 16 და 19; ასევე იხ. განვითარებასთან დაკავშირებული გამოსახლებისა და გადაადგილების შესახებ ძირითადი პრინციპები და სახელმძღვანელო წესები (A/HRC/4/18, დანართი 1).


� ზოგადი კომენტარი14, პუნქტი 12 (ბ).


� იქვე, პუნქტები 12 (ბ), 19 და 36.


� იქვე, პუნქტები 12 (დ) და 44 (ე).


� იქვე, პუნქტები 14, 21-23 და 44 (ა).


�  ზოგადი კომენტარი15, პუნქტები 8 და 37 (ი).


�  ზოგადი კომენტარი14, პუნქტები 16 და 44 (ბ)


�  იქვე, პუნქტი 16.


� იქვე, პუნქტი 16.


� იქვე, პუნქტი 43 (დ).


�  ზოგადი კომენტარი 13, პუნქტები 4-5 და 49.


� იქვე, პუნქტი 14.


� იქვე, პუნქტები 15-16.


� იქვე, პუნქტი 20.


� იქვე, პუნქტი 30.


� ზოგადი კომენტარი 16, პუნქტი 30.


� იქვე.


� ზოგადი კომენტარი 11, პუნქტი 11-ის შესაბამისად, კომიტეტი თხოვს ხელშემკვრელ სახელმწიფოებს, რომ წარმოადგინონ სამოქმედო გეგმები პაქტით გათვალისწინებული ანგარიშების ნაწილად. 


� ზოგადი კომენტარი5, პუნქტები 36-38; ზოგადი კომენტარი6, პუნქტები 39-41.


� ზოგადი კომენტარი 17, პუნქტები 39 (ა).


� იქვე, პუნქტი 39 (ბ).


� იქვე, პუნქტი 39 (გ).


� იქვე, პუნქტი 32.


� იქვე, პუნქტი 39 (ე).






